
 

 

 

 

 

 

 

           

 

 

ᑐᓴᖅᑎᑎᔾᔪᑎ 
 

2014ᒥ  ᓄᓇᕗᒻᒥ ᐱᓕᕆᑦᑎᐊᕐᓂᑯᓂᒃ ᐃᓕᓴᖅᓯᔾᔪᑎᓄᑦ ᓂᕈᐊᕋᔅᓴᓕᐅᕐᓂᖅ 

ᒪᑐᐃᖅᑐᖅ 

 

ᐃᖃᓗᐃᑦ, ᓄᓇᕗᑦ (ᒫᑦᓯ 17, 2014) - ᐅᖃᖅᑎᐅᔪᖅ ᒪᓕᒐᓕᐅᖅᕕᒻᒥ ᐊᒻᒪᓗ 

ᐃᒃᓯᕙᐅᑕᐅᓪᓗᓂ ᓄᓇᕗᒻᒥ ᐱᓕᕆᑦᑎᐊᕐᓂᑯᓂ ᐃᓕᓴᖅᓯᔾᔪᑎᓕᕆᔩᑦ ᑲᑎᒪᔨᖏᓐᓄᑦ ᔪᐊᔾ 

ᖁᓚᐅᑦ ᐅᓪᓗᒥ ᐅᖃᖅᑲᐅᕗᖅ ᓂᕈᐊᕋᒃᓴᓕᐅᕐᓂᖅ ᒪᑐᐃᒃᑲᓐᓂᕐᓂᕋᖅᑐᓂᒋᑦ ᓄᓇᕗᒻᒥ 

ᐱᓕᕆᑦᑎᐊᕐᓂᑯᓂᒃ ᐃᓕᓴᖅᓯᔾᔪᑏᑦ. 

 

ᔮᓐᓄᐊᓕ 1, 2010ᒥ, ᓄᓇᕗᒻᒥ ᐱᓕᕆᑦᑎᐊᕐᓂᑯᓄᑦ ᐃᓕᓴᖅᓯᔾᔪᑎ ᐊᑐᓕᖅᑎᑕᐅᓚᐅᖅᓯᒪᒻᒪᓐ. 

ᑖᔅᓱᒪ ᐃᓕᑕᕆᔭᐅᔾᔪᑎᐅᑉ ᓴᖅᑭᔮᕈᑎᒋᕚ ᐃᓕᑕᕆᔭᐅᖁᓪᓗᒋᑦ ᑭᒃᑯᑐᐃᓐᓇᐃᑦ ᐊᖏᔪᓂᒃ 

ᐃᑲᔪᕐᓂᖃᖅᓯᒪᔪᑦ ᐱᖅᑯᓯᓕᕆᓂᒃᑯᑦ, ᐃᓅᓯᓕᕆᓂᒃᑯᑦ, ᐅᕝᕙᓘᓐᓃᑦ ᒪᑭᒪᐅᑎᓄᑦ 

ᖃᓄᐃᓐᖏᑦᑎᐊᕋᓱᐊᕐᓂᖏᓐᓄᑦ ᓄᓇᕗᒻᒥᐅᑕᐃᑦ. ᑖᓐᓇ ᐃᓕᑕᖅᓯᔾᔪᑎ ᖁᑦᑎᓂᖅᐹᖑᔪᖅ 

ᐃᓕᑕᕆᔭᐅᔾᔪᑎᓕᒫᓂ ᓄᓇᕗᒻᒥ ᐊᒻᒪᓗ ᖁᓚᐅᑦᑎᓪᓗᓂ ᐊᓯᓕᒫᖏᓐᓂᒃ ᐃᓕᑕᖅᓯᔾᔪᑎᓂᒃ, 

ᐱᔾᔪᓯᐊᖑᓯᒪᔪᓂᒃ, ᐅᕝᕙᓘᓐᓃᑦ ᓂᕕᖓᑖᖅᑖᖑᓯᒪᔪᓂᑦ ᓄᓇᕗᑦ ᒐᕙᒪᒃᑯᖏᓐᓂᑦ. 

 

ᑖᓐᓇ ᓄᓇᕗᒻᒥ ᐱᓕᕆᑦᑎᐊᕐᓂᑯᓂ ᐃᓕᑕᖅᓯᒍᑎ ᐱᓪᓗᒍ ᐅᖃᐅᔾᔨᒋᐊᖅᑏ ᑲᑎᒪᔩᑦ 

ᐃᓱᒪᒃᓴᖅᓯᐅᕈᑎᖃᖅᐸᑦᑐᑦ ᐃᓕᑕᕆᔭᐅᔾᔪᑎᒧᓐ ᓂᕈᐊᕋᒃᓴᓕᐊᖑᓯᒪᔪᓂᒃ ᐊᒻᒪᓗ 

ᐊᑐᓕᖁᔭᓕᐅᓲᖑᓪᓗᑎᒃ ᓄᓇᕗᑦ ᑲᒥᓴᓇᖓᓄᑦ, ᑕᐃᓐᓇ ᐊᐅᓚᑦᑎᔨᐅᒻᒪᓐ ᐃᓕᑕᕆᔭᐅᔾᔪᑎᒥᒃ. 

ᑖᒃᑯᐊ ᑲᑎᒪᔩᑦ ᐅᖃᐅᔾᔨᒋᐊᖅᑏ ᑲᑎᒪᔨᖏᓐᓃᑦᑐᑦ ᐅᑯᐊᖑᕗᑦ, ᒪᓕᒐᓕᐅᖅᕕᐅᑉ ᐅᖃᖅᑎᖓ, 

ᖁᑦᑎᓂᖅᐹᖅ ᓄᓇᕗᒻᒥ ᐃᖅᑲᖅᑐᐃᔨ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ ᐊᖏᔪᖅᑳᖓ.  

 

ᓂᕈᐊᕋᒃᓴᓕᐅᕈᑏᑦ ᐊᑐᐃᓐᓇᐅᕗᑦ ᒪᓕᒐᓕᐅᖅᑏᑦ ᐊᓪᓚᕝᕕᖏᓐᓂᑦ ᐊᒻᒪᓗᑦᑕᐅᖅ 

ᐱᔭᐅᔪᓐᓇᕐᒥᔪᑦ ᖃᕋᓴᐅᔭᒃᑯᑦ ᐅᕙᓐᖓᓐ ᒪᓕᒐᓕᐅᖅᕕᐅᑉ ᓴᖅᑭᔮᖅᑎᑦᑎᕕᖓᓂᑦ 

www.assembly.nu.ca.  

 

ᓂᕈᐊᕋᒃᓴᓕᐅᕈᑏᑦ  ᐱᓯᒪᔭᐅᖃᑦᑕᕆᐊᓖᑦ  ᐋᒡᒌᓯ 29, 2014 ᑎᑭᓚᐅᓐᖏᓐᓂᖓᓂ.  

ᐃᓕᑕᕆᔭᐅᔪᑦ ᐱᔾᔪᓯᐊᖅᑎᑕᐅᓛᖅᑐᑦ ᑕᕝᕙᓂ ᐊᕐᕌᒍᑦᑎᓐᓂ. 

2011ᒥ ᓄᓇᕗᒻᒥ ᐱᓕᕆᑦᑎᐊᖅᓯᒪᓂᑯᐃᑦ ᐃᓕᑕᕆᔭᐅᔾᔪᑎᑖᔪᔪᑦ ᐊᔪᕆᖅᓱᐃᔨ ᒪᐃᒃ ᒑᑕᓄ, ᒫᒃ 

ᖃᓗᐊᖑᔪᔪᖅ, ᐊᒻᒪᓗ ᔫᓯ ᑯᓱᒐᐅᔪᔪᖅ. 2012ᒥ ᐃᓕᑕᕆᔭᐅᔾᔪᑎᑖᔪᔪᑦ ᓄᓇᕗᒻᒥ 

ᐱᓕᕆᑦᑎᐊᕐᓂᑯᐃᑦ ᐃᓕᑕᕆᔭᐅᔾᔪᑎᖓᓂᒃ ᐅᑯᐊ ᑭᓐᓄᐊᔪᐊ ᐋᓯᕙᐅᔪᔪᖅ, ᐊᒻᒪᓗ ᓵᓕ 

ᐸᓂᒍᓂᐊᖅ. 2013ᒥ ᐃᓕᑕᕆᔭᐅᔾᔪᑎᑖᔪᔪᑦ ᐅᑯᐊ ᔨᒥ ᐋᑲᕚᒃ, ᓗᐃ ᐊᓐᖓᓂᒃ ᐊᖏᔪᑦᑎᖅ, 

ᐊᒻᒪᓗ ᑕᐃᕕᑎ ᐊᕐᓇᒃᑲᖅ. 

 

ᑖᒃᑯᐊ ᑲᑎᒪᔩᑦ ᑲᔪᖏᑦᑎᐊᖅᑐᑦ ᐃᓱᒪᒃᓴᖅᓯᐅᕈᑎᖃᓛᕆᐊᒃᓴᖅ ᓂᕈᐊᕋᒃᓴᓕᐊᖑᓯᒪᔪᓂᒃ 

ᐱᒻᒪᕆᐅᔪᓂᒃ ᓄᓇᕗᒻᒥᐅᑕᐅᔪᓂᒃ,” ᐅᖃᓚᐅᖅᑐᖅ ᐅᖃᖅᑎ ᖁᓚᐅᑦ. 

 

-30- 

 

ᑐᑭᓯᒋᐊᕈᒪᒍᔅᓯ: 

ᔮ ᑯᕘᒃ, ᑎᑎᕋᖅᑎ ᒪᓕᒐᓕᐅᖅᕕᒻᒥ ᐊᒻᒪᓗ ᑎᑎᕋᖅᑎᐅᒻᒥᔪᖅ ᓄᓇᕗᒻᒥ ᐱᓕᕆᑦᑎᐊᕐᓂᑯᓂ 

ᐃᓕᑕᖅᓯᓂᕐᒧᓐ ᑲᑎᒪᔨᖏᓐᓂ 

ᐅᖄᓚᐅᑎᖓ: (867) 975-5000 


